
Nastavni predmet Tehnička mehanika učenika priprema da primjenjuje osnovne zakone mehanike, kao grane 

prirodnih nauka, kako bi proračunom riješio praktične probleme i na osnovu proračuna izvršio pravilan izbor 

odgovarajućeg standardnog mašinskog elementa ili profila. Nastavni predmet Tehnička mehanika se izučava 

u srednjim školama mašinske struke. 

Učenik se upoznaje sa općim zakonitostima mehaničkog kretanja i ravnoteže materijalnih tijela. Kroz ovaj 

nastavni predmet učenik analizira inžinjerske probleme, raščlanjuje ih na prostije, te ih uspješno rješava 

primjenjujući osnovne postulate statike i dinamike. 

Tehnička mehanika, kao grana tehničkih nauka, prevazilazi samo sticanje teorijskog znanja, fokusira se na 

razvijanje vještina i kompetencija koje su od značaja za rješavanje stvarnih problema. Usko je povezana sa 

nastavnim predmetom Fizika jer koristi osnovne zakone fizike za analizu sila i kretanja u jednostavnim i 

složenim mehaničkim sistemima.  

Svrha učenja nastavnog predmeta Tehnička mehanika jeste razvijanje analitičkog mišljenja. Učenici se podstiču 

da analiziraju kompleksne probleme koristeći logički pristup i matematičke metode iz oblasti algebre, 

geometrije, trigonometrije i računa. Ova sposobnost ne samo da pomaže u razumijevanju fizičkih principa, već 

i u donošenju informisanih odluka u različitim situacijama. 

Tehnička mehanika pruža učenicima čvrste temelje u fizičkim naukama, omogućavajući im da shvate kako se 

teorijski koncepti primjenjuju u praksi. Doprinosi razvoju vještina kod učenika kao što je  kritičko mišljenje i 

sposobnost rješavanje problema, naučni pristup problemima, upornost i strpljenje, poštovanje za tačnost i 

preciznost te saradnja sa drugima. 

Učenje nastavnog predmeta Tehnička mehanika podstiče kreativnost i inovativnost, te pruža bazna znanja koja 

će poslužiti za dalju nadogradnju učenikovih tehničkih vještina i znanja. Učenik se izučavanjem tehničke 

mehanike, kao oblasti fizike, uvodi u svijet inovacija kreiranja i timskog rada uz istovremeno poboljšanje 

njegovih komunikacijskih vještina. Ove vještine su izuzetno važne u profesionalnom svijetu, gdje je sposobnost 

saradnje često jednako važna kao i tehničko znanje.  

Razumijevanje mehanike pomaže učeniku da shvati kako funkcionišu različiti sistemi u svakodnevnom životu, 

od jednostavnih mašina do složenih inženjerskih projekata. Savremena koncepcija podučavanja nastavnog 

predmeta Tehnička mehanika temelji se na inovativnim pristupima koji obogaćuju obrazovni proces i 

pripremaju učenike za izazove savremenog društva. Ovi pristupi uvažavaju individualne razlike učenika u 

predznanju, sposobnostima, motivaciji i strategijama učenja. Koristi se konstruktivistički pristup sa 

naglašenom aktivnom ulogom učenika u procesu sticanja znanja. Učenici ne primaju informacije pasivno, već 

ih sami konstruiraju kroz iskustva i interakcije s drugima. Pored toga, problemsko učenje (problem-based 

learning) predstavlja značajan metod usvajanja znanja iz oblasti tehničke mehanike. Učenici se fokusiraju na 

rješavanje stvarnih problema, čime stavljaju teorijska saznanja u kontekst prakse. Suočavanje sa kompleksnim, 

otvorenim pitanjima kroz izučavanje nastavnog predmeta tehnička mehanika razvija kritičko mišljenje i timski 

rad. 

Također, multimedijalno i digitalno učenje igra ključnu ulogu u savremenoj obrazovnoj praksi tehničke 

mehanike. Izučavanje tehničke mehanike povezivanjem teorijskih saznanja s praktičnim vještinama kroz 

laboratorijske vježbe, projekte i simulacije omogućava učenicima da vide direktne primjene onoga što uče. 

PK1 – Opis predmeta 

U nastavi Tehničke mehanike treba stremiti ka ostvarivanju sljedećih ciljeva: 

 

 Razumijevanje zakona tehničke mehanike i njihove primjene. 

o Učenici će usvojenim znanjima i vještinama iz nastavnog predmeta Tehnička mehanika 

analizirati i primjenjivati zakone ključne za funkciju mehaničkih sistema, te će biti osposobljeni 

predvidjeti kako će se objekti ponašati u različitim uslovima. Također, poznavanje osnovnih 

principa tehničke mehanike pomaže učenicima u razvoju intuitivnog razumijevanja prirodnih 

fenomena i poboljšava kritičko mišljenje, što je neophodno za rješavanje složenih inžinjerskih 

problema. 

 

 Primjenjivanje matematičkih modela u tehničkoj mehanici i sintetiziranje interdisciplinarnog znanja i 

vještina. 

o Učenici će usvojiti matematičke metode kao osnovni jezik tehničke mehanike, omogućavajući 

im da fizičke probleme mehaničkih sistema prevedu u matematičke modele. Kroz sintezu 

geometrije, algebre i analize, učenici će razviti vještine potrebne za modeliranje i analizu 

mehaničkih sistema te će biti osposobljeni da donose informirane odluke na osnovu dobivenih 

rezultata. Također, učenici će povezivati znanja i vještine iz drugih oblasti i naučnih disciplina 

vezanih za nastavne predmete Fizika, Tehničko crtanje, materijali i Praktična nastava. 

 

 

 Analiziranje naprezanja i osobina materijala. 

o Učenici će upoznati različite vrste naprezanja i osnovne osobine materijala, kao što su 

čvrstoća, duktilnost i otpornost na habanje. Ova znanja će ih osposobiti da odaberu prave 

materijale za specifične primjene, procijene potencijalne kvarove ili slabljenja tokom vremena, 

i razviju sposobnost procjenjivanja uticaja uslova okoline na performanse materijala, čime će 

osigurati efikasan, izdržljiv i siguran dizajn mehaničkih sistema. 

 

 

 Razvijanje svijesti o održivom razvoju. 

o Učenici će naučiti kako se tehnička mehanika primjenjuje u kreiranju održivih rješenja za 

energetski efikasne i ekološki prihvatljive konstrukcije. 

 

 

 

 

 

 

 

 

 

PK2 – Ciljevi učenja i podučavanja 

U okviru nastavnog predmeta Tehnička mehanika izdvajaju se sljedeće oblasti: 
A.      Statika  
B.      Otpornost materijala 
C.      Kinamatika i dinamika 
 

 

 

 

OBLAOva oblast omogućava učenicima da steknu osnovna znanja, razviju specifične vještine i usvoje 

korisne radne navike koje su neophodne za suočavanje sa složenim inženjerskim izazovima. Učenici 

stiču znanja o osnovnim principima ravnoteže sila i momenata. Razumijevanje ovih zakona ključno je 

za analizu stabilnosti različitih struktura, kao što su mostovi, zgrade i tornjevi. Kroz primjenu 

Newtonovih zakona, učenici uče kako sile međusobno djeluju i kako se rezultujuća sila može koristiti 

za predviđanje ponašanja objekata pod opterećenjem. Osim teorijskih znanja, proučavanje statike 

razvija i praktične vještine. Učenici se upoznaju sa matematičkim metodama i tehnikama koje se 

koriste u analizi mehaničkih sistema. Korištenje grafičkih metoda rješavanja problema iz prakse 

omogućava im da modeliraju i vizualiziraju složene probleme, poboljšavajući njihovu sposobnost 

rješavanja problema i donošenja informiranih odluka. 

Kombinacija ovih znanja, vještina i navika ne samo da obogaćuje obrazovanje studenata, već ih i 
priprema za uspješnu karijeru u oblasti inženjerstva. Izučavanje statike postavlja temelj za 
razumijevanje složenijih inženjerskih disciplina i omogućava učenicima da postanu kompetentni i 
odgovorni profesionalci spremni za izazove savremenog društva. 
 
 
 

Proučavanje otpornosti materijala značajno utiče na formiranje znanja, vještina i navika učenika, 

što je od izuzetnog  značaja za buduće profesionalce u oblasti mašinske struke. 

Učenici stiču duboko razumijevanje mehaničkih svojstava materijala, kao što su čvrstoća, duktilnost, 
otpornost na habanje i zamor. Oni razumiju kako različiti materijali reagiraju na različite vrste 
opterećenja i uvjete okoline. Ovo znanje im omogućava da pravilno odaberu materijale za specifične 
inženjerske primjene, što je ključno za sigurnost i efikasnost konstrukcija. 
Učenici razvijaju analitičke i praktične vještine kroz rješavanje stvarnih inženjerskih problema. 
Korištenje matematičkih modela i grafičkih zadataka omogućava im predviđanje ponašanja 
materijala pod različitim opterećenjima.  
Proučavanje otpornosti materijala ne samo da razvija tehnička znanja već i ključne radne navike 
poput timskog rada, upravljanja vremenom te prilagodljivosti i inovativnosti. Timski rad omogućava 
učenicima da razviju komunikacijske i organizacijske vještine, podjelu odgovornosti i rješavanje 
problema kroz saradnju. Efikasno upravljanje vremenom pomaže im da planiraju zadatke i ispoštuju 
rokove, dok sposobnost prilagodbe i inovativnosti razvija fleksibilnost i kreativnost u rješavanju 
nepredviđenih izazova. 
Zaključno, ove radne navike su neophodne ne samo u tehničkim disciplinama, već i u profesionalnom 

životu i svakodnevnim situacijama. 

PK3 – Oblasna struktura predmetnog 
kurikuluma 

OBLAST C: Kinematika i dinamika 

Proučavanje kinematike i dinamike predstavlja osnovu mehaničkog znanja koje je ključno za 
razumijevanje kretanja i sila koje djeluju na objekte. Kroz ovaj proces učenici razvijaju specifična 
znanja, vještine i navike koje su neophodne za buduću inženjersku karijeru. 
Učenici stiču znanja o osnovnim konceptima kretanja, kao što su brzina, ubrzanje i putanja. Oni uče 
kako se različite vrste kretanja mogu opisati matematički, što im omogućava da razumiju složenije 
pojave u prirodi. U dinamici, oni istražuju uticaj sila na kretanje i kako različite sile, kao što su 
gravitacija i trenje, oblikuju ponašanje objekata. 
Pored teorijskih znanja, učenici razvijaju praktične vještine analize i rješavanja problema. Korištenje 
matematičkih modela i grafičkih prikaza pomaže im da vizualiziraju i razumiju složene mehaničke 
sisteme. Također, izrada projekata i grafičkih radova dodatno jača njihovu sposobnost da primjene 
teorijske koncepte u praksi. 
Izučavanje statike i dinamike igra ključnu ulogu u razvoju različitih kognitivnih i profesionalnih vještina 
kod učenika kao što su samostalnost u rješavanju problema, prostorna percepcija, osjećaj 
odgovornosti i profesionalna etika. Ove discipline ne samo da pružaju tehničko znanje, već i oblikuju 
način razmišljanja i rada budućih inženjera. 
Izučavanjem kinematike i dinamike učenici postaju sposobni i odgovorni stručnjaci, spremni za 
izazove budućnosti. 

A 
STATIKA 

Ishod učenja 

A.1. Analizira rezultantu 
sistema sila u ravni. 

 

 

 

 

A.2.  Istražuje vezu 
između sile koja djeluje 
na tijelo i ravnoteže tog 
tijela. 

 

 

 

 

A.3. Generiše težište 
sistema proizvoljnih sila. 

 

A.4. Identificira vrste 
trenja u mehaničkim 
sistemima u kontekstu 
određivanja ravnoteže. 

Indikatori 
A.1.1. Crta dijagrame sila u svrhu analize unutrašnjih sila i momenata u 
konstrukciji. 
A.1.2. Objašnjava upotrebu aksioma statike na sistem sila. 
A.1.3. Primjenjuje moment sile za tačku i momentno pravilo na sistem sila. 
A.1.4. Koristi spreg sila i moment sprega, te paralelno prenošenje sile za 
određivanje ravnoteže tijela i reakcija oslonaca. 
 
 
A.2.1. Definiše verižni poligon sila. 
A.2.2. Izvodi rezultantu sistema proizvoljnih sila grafičkom i analitičkom 
metodom. 
A.2.3. Identificira uslove ravnoteže sistema proizvoljnih sila. 
A.2.4. Primjenjuje otpore oslonca radi određivanja naprezanja tijela i 
ravnoteže konstrukcija. 
A.2.5. Primjenjuje momente savijanja i transverzalnih sila za pune ravne 
nosače. 
 
 
 
A.3.1. Upoređuje  vrste težišta sistema proizvoljnih sila metodom rezultante. 
A.3.2. Primjenjuje  Pappus-Guldinove teoreme. 
 
 
A.4.1.  Razmatra vrste trenja u kontekstu situacija vezanih za ravnotežu tijela i 
kretanje. 
A.4.2. Razlikuje parametre trenja klizanja i trenja kotrljanja. 
 

KLJUČNI SADRŽAJI 

Analitičko i grafičko predstavljanje sile, aksiomi statike, moment sile i momentno pravilo, spreg sila i 
moment sprega, verižni poligon sila, grafičko određivanje rezultante i ravnoteže, izračun otpora oslonaca i 
unutrašnjih sila, prosta greda, konzola, greda sa prepustima, redukcija na zadatu tačku, težište homogene 
linije, težište površine, težište tijela, Pappus-Guldinove teoreme, trenje klizanja, trenje kotrljanja,  proračun 
nepoznatih parametara. 

PREPORUKE ZA OSTVARENJE ISHODA 

SrednjeI 

Godine učenja i podučavanja predmeta: 1 

PK4 – Odgojno-obrazovni ishodi 

1. Mogućnosti efikasnog učenja i podučavanja – metodičke smjernice 
Za efikasno učenje statike i dinamike važno je  da nastavnik kombinuje teoriju i praksu. Nastavnik upućuje 
učenike da prvo usvajaju osnovne teoretske koncepte, a zatim da ih primjenjuju kroz praktične zadatke i 
simulacije. Preporučuje se korištenje analitičkih i grafičkih metoda koje omogućavaju bolje razumijevanje 
interakcije sila i ravnoteže objekata. Potrebno je voditi brigu o vizualizaciji, koristiti dijagrame sila i 
softverske alate za simulaciju koji olakšavaju shvatanje apstraktnih pojmova, kao i njihovo povezivanje sa 
stvarnim svijetom. Korištenje novih softverskih alata i modela omogućava interaktivno modeliranje sila  sila 
u realnom vremenu, čime se poboljšava njihovo razumijevanje i angažman. Softverskim alatima omogućiti 
testiranje različitih scenarija, razvijanje vještina analize i brzo uočavanje različitih posljedica djelovanja sila 
na objekte. Razvijati dublje razumijevanje i sposobnost rješavanja složenih zadataka postepenim 
podučavanjem osnovnih principa statike, od osnovih aplikacija do složenih zadataka. Nastavnik treba 
koristiti interaktivne i praktične eksperimente da bi se povećao angažman učenika na času. Ohrabriti 
učenike da u okviru projekata samostalno istražuju posljedice djelovanja sila na konstrukcije kao što su 
mostovi i rešetkasti nosači. 

2. Mogućnost ostvarivanja međupredmetne povezanosti – međupredmetne korelacije 

Učenje statike i dinamike nudi brojne mogućnosti za povezivanje s drugim nastavnim predmetima, čime 
učenici bolje razumiju teoriju i njezinu primjenu u stvarnom svijetu. 
Fizika se povezuje sa statikom kroz zakone kretanja i ravnoteže sila, pomažući učenicima da razumiju kako 
sile djeluju na objekte. Matematika je ključna za analitičko rješavanje problema statike, koristeći vektorsku 
algebru i geometriju, što omogućava precizno modeliranje sila. 
Tehničke nauke i inžinjering direktno primjenjuju ove principe u dizajnu i analizi struktura, dok ekologija i 
održivost povezuju statiku s izradom ekološki prihvatljivih i održivih objekata. Korištenje računarskih alata i 
simulacija omogućava učenicima interaktivno modeliranje sila, čime razvijaju vještine u informatičkim 
tehnologijama. 
3.Mogućnosti odgojnog djelovanja i razvoja ključnih kompetencija – kompetencijski pristup 
 
Kompetencija za rješavanje problema razvija se kroz analitičke i grafičke metode, gdje učenici rješavaju 
složene zadatke koji zahtijevaju duboko razumijevanje principa statike i dinamike. Korištenje računarskih 
simulacija i matematičkih metoda omogućava učenicima da pristupe problemima na inovativan i kreativan 
način, čime se povećava njihova sposobnost za kritičko razmišljanje i donošenje odluka. Matematička 
kompetencija igra ključnu ulogu, jer učenici koriste vektorsku algebru, geometriju i izračune sila i momenta, 
povezujući matematičke vještine s realnim inženjerskim izazovima. Digitalna kompetencija također je važna, 
jer učenici koriste softverske alate za simulaciju sila, što im omogućuje bolje razumijevanje teorije i sticanje 
vještina za rad u modernom digitalnom okruženju. Kroz komunikacijsku kompetenciju, učenici usvajaju 
vještine timske saradnje, objašnjavanja složenih pojmova i prezentacije svojih rješenja, što je esencijalno za 
uspješan rad u inžinjerskom okruženju. 
Inovativnost i kreativnost omogućuju učenicima da istražuju nove tehnologije i primjenjuju ih u rješavanju 
inženjerskih problema. Na kraju, prirodno – naučna kompetencija omogućava učenicima da dizajniraju 
održive strukture, povezujući inženjering s temama očuvanja okoliša, čime se dodatno razvijaju kao 
odgovorni i savjesni inženjeri u društvu. 
 

B 
OTPORNOST MATERIJALA 

Ishod učenja 

B.1. Identificira osnovne 
pojmove iz oblasti 
otpornosti materijala. 

 

 

Indikatori 
B.1.1. Opisuje zadatak otpornosti materijala, spoljašnje i unutrašnje sile, 
deformacije materijala i napon. 
B.1.2. Objašnjava razliku između stvarnog i dozvoljenog napona te stepena 
sigurnosti. 
B.1.3. Upoređuje vrste naprezanja tokom rješavanja zadataka iz prakse. 
B.1.4. Opisuje izvijanje štapova kao specijalne slučajeve aksijalnog naprezanja. 

B.2. Primjenjuje znanje o 
aksijalnim i 
tangencijalnim 
naprezanjima. 

 

 

 
B.2.1. Opisuje aksijalna i tangencijalna naprezanja. 
B.2.2. Opisuje kako nastaje specifično izduženje materijala. 
B.2.3. Crta dijagram napon-dilatacija primjenom hookeovog zakona. 
B.2.4. Koristi analitičku metodu za određivanje kritične dužine kod aksijalnog 
naprezanja. 
B.2.5. Primjenjuje analitički metod prilikom dimenzionisanja standardnih 
profila. 
B.2.5. Primjenjuje analitički i grafički metod prilikom razlaganja složenih 
naprezanja na osnovne komponente. 

KLJUČNI SADRŽAJI 

Otpornost materijala, spoljašnje i unutrašnje sile, deformacija materijala, naponi, stvarni i dozvoljeni napon, 
raspodjela napona, stepen sigurnosti, vrste naprezanja, istezanje, pritisak, smicanje, savijanje, uvijanje, 
aksijalna naprezanja, specifično izduženje, Puasonov broj, dijagram napon-dilatacija, Hookeov zakon, 
naprezanje na istezanje i pritisak, kritična dužina, proračun aksijalno napregnutih elemenata, smicanje, 
modul klizanja, smicanje kod zakovica i vijaka, geometrijske karakteristike poprečnih presjeka, moment 
inercije (aksijalni, centrifugalni, polarni), otporni moment površine, Steinerova teorema, složene površine, 
savijanje, naponi pri savijanju, obrazac za savijanje, proračun nosača, uvijanje nosača, naponi i deformacije 
pri uvijanju, dimenzionisanje vratila, izvijanje, kritična sila, karakteristični slučajevi izvijanja, složena 
naprezanja (istezanje-savijanje, pritisak-savijanje, savijanje-uvijanje). 

 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Efikasno usvajanje znanja o otpornosti materijala zahtijeva kombinaciju teorijskih i praktičnih pristupa, 
omogućavajući učenicima dublje razumijevanje kroz primjenu znanja u realnim situacijama. Ključ uspješnog 
podučavanja leži u balansiranju analitičkih i grafičkih metoda, korištenju vizualizacije i digitalnih alata te 
postepenom povećanju složenosti gradiva. 
Vizualizacija i modeliranje igraju važnu ulogu u shvatanju pojmova poput napona, deformacija i momenta 
inercije. Dijagrami sila i interaktivni softverski alati omogućavaju učenicima da lakše sagledaju efekte 
različitih opterećenja na konstrukciju. Također, sekvencijalno usvajanje znanja, od osnovnih aksioma statike 
do složenih naprezanja, pomaže u stvaranju logičkih poveznica između tema. 
Interaktivne metode učenja, uključujući rad u grupama i problemske zadatke, podstiču analitičko 
razmišljanje i razvoj rješavanja inžinjerskih problema. Upotreba digitalnih tehnologija, poput softvera za 
simulaciju djelovanja sila (CAD, FEA alati), dodatno olakšava učenje i omogućava učenicima da 
eksperimentišu s različitim scenarijima. 
Povratne informacije i samostalno istraživanje ključni su faktori učenja. Kroz diskusije, testove i projekte, 
učenici mogu prepoznati i ispraviti greške, razvijajući kritičko mišljenje i odgovornost za vlastito učenje. 
Ovakav pristup omogućava ne samo bolje razumijevanje gradiva, već i pripremu za buduće inženjerske 
izazove. 

2. Mogućnost ostvarivanja međupredmetne povezanosti – međupredmetna korelacija 

Otpornost materijala nudi široke mogućnosti povezivanja s drugim nastavnim predmetima, omogućavajući 
dublje razumijevanje i praktičnu primjenu stečenih znanja. 
Fizika se prirodno nadovezuje na ovu oblast jer principi statike, dinamike i zakona kretanja direktno utiču 
na analizu sila, napona i deformacija. Razumijevanje momenta sile i ravnoteže doprinosi lakšem shvatanju 
otpornosti materijala. S druge strane, Matematika u struci pruža potrebne alate za analitičko rješavanje 
problema, uključujući vektorsku algebru  i geometrijske karakteristike poprečnih presjeka. 

Tehničko crtanje, Mašinski elementi omogućavaju primjenu ovih znanja u projektovanju mehaničkih 
struktura i mašinskih elemenata, dok se kroz Informatiku razvija digitalna kompetencija korištenjem 
softverskih alata za modeliranje i simulaciju sila.  
Ovaj interdisciplinarni pristup omogućava ne samo bolje razumijevanje teorijskih koncepata već i razvoj 
analitičkih i praktičnih vještina potrebnih za savremene inženjerske izazove. 

 

3. Mogućnosti odgojnog djelovanja i razvoja ključnih kompetencija – kompetencijski pristup 

Učenje otpornosti materijala omogućava razvoj ključnih kompetencija potrebnih za rješavanje tehničkih 
izazova. Vještina rješavanja problema jača kroz analitičke i grafičke metode rješavanja zadataka, dok 
matematička kompetencija dolazi do izražaja kroz vektorsku algebru i izračunavanje sila. Prirodno-naučna 
kompetencija razvija se razumijevanjem osnovnih fizičkih zakona koji upravljaju ponašanjem materijala pod 
opterećenjem, te njihovom primjenom u inženjerskim situacijama. Savremena nastava uključuje digitalnu 
kompetenciju, koristeći softverske alate za modeliranje naprezanja i deformacija. Komunikacijska 
kompetencija razvija se kroz timski rad i prezentacije rješenja, dok inovativnost i kreativnost podstiču 
istraživanje novih tehnologija. 
 

C 
KINEMATIKA I DINAMIKA 
 
Ishod 

C.1. Primjenjuje osnovne 
zakone kinematike i 
dinamike. 

Indikatori 
C.1.1. Objašnjava osnovne zakone kinematike i dinamike. 
C.1.2. Primjenjuje zakon o mehaničkom radu.  
C.1.3. Primjenjuje zakon o održanju energije. 
C.1.4. Opisuje rad zamajca. 
C.1.5. Opisuje funkciju žiroskopa. 
C.1.6. Objašnjava precesiju i žiroskopski efekt. 

KLJUČNI SADRŽAJI 

Osnovni zakoni dinamike, zakon inercije, odnos sile i ubrzanja, zakon akcije i reakcije, nezavisnost djelovanja 
sile, mehanički rad pri translatornom kretanju, rad sile u pravcu kretanja, rad sile pod uglom, rad sile teže, 
mehanički rad i snaga pri rotacionom kretanju, stepen korisnog djelovanja, mehanička energija, kinetička 
energija, potencijalna energija, zakon o održanju energije, zamajac, rotacija oko slobodne ose, žiroskop, 
precesija žiroskopa, žiroskopski efekt, primjena žiroskopa. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Savremeni pristup učenju u oblasti kinematike i dinamike integriše tehnologiju, personalizovane pristupe i 
aktivno učenje. Korištenje digitalnih alata poput MATLAB-a, AutoCAD-a i FEM simulacija omogućava 
učenicima da vizualiziraju sile, momente i naprezanja, čineći teoriju konkretnijom. Ovi alati pomažu 
učenicima da primijene naučeno na stvarne scenarije. 
Projektno orijentisano učenje (PBL) omogućava učenicima da rade na projektima koji uključuju inženjerske 
zadatke, kao što su dizajn nosivih struktura i primijene zakone kinematike i dinamike u stvarnim situacijama. 
Mobilne aplikacije i online resursi omogućavaju fleksibilno učenje, dok virtualni laboratoriji obogaćuju 
iskustvo učenika. 
Personalizacija učenja omogućava prilagođavanje nastave potrebama učenika, čime se povećava efikasnost 
i razumijevanje. Povezivanje sa stvarnim svijetom kroz saradnju s industrijama i rad na stvarnim projektima 
pomaže učenicima da shvate primjenu teorije u praksi. Ovaj pristup razvija kritičko mišljenje, kreativnost i 
praktične vještine učenika, pripremajući ih za buduće karijere. 

2. Mogućnost ostvarivanja međupredmetne povezanosti – međupredmetna korelacija 

Kinematika i dinamika nudi široke mogućnosti povezivanja s drugim nastavnim predmetima, omogućavajući 
dublje razumijevanje i praktičnu primjenu stečenih znanja. 
Fizika se prirodno nadovezuje na ovu oblast jer principi kinematike i dinamike direktno utiču na analizu sila, 
napona i deformacija.  S druge strane, Matematika u struci pruža potrebne alate za analitičko rješavanje 
problema, uključujući vektorsku algebru  i geometrijske karakteristike poprečnih presjeka. 
Tehničko crtanje, Mašinski elementi omogućavaju primjenu ovih znanja u projektovanju mehaničkih 
struktura i mašinskih elemenata, dok se kroz Informatiku razvija digitalna kompetencija korištenjem 
softverskih alata za modeliranje i simulaciju sila.  
Ovaj interdisciplinarni pristup omogućava ne samo bolje razumijevanje teorijskih koncepata već i razvoj 
analitičkih i praktičnih vještina potrebnih za savremene inženjerske izazove. 
 
 

3. Mogućnosti odgojnog djelovanja i razvoja ključnih kompetencija – kompetencijski pristup 

Izučavanje zakona kinematike i dinamike u srednjoj stručnoj školi omogućava razvoj ključnih kompetencija 
kod učenika. Kroz problem-solving kompetenciju, učenici se suočavaju sa složenim zadacima koji zahtijevaju 
primjenu zakona kretanja i sile, čime razvijaju sposobnost rješavanja tehničkih problema. Matematička 
kompetencija se razvija kroz primjenu vektorske algebre i geometrije u izračunavanju sila, ubrzanja i brzina, 
povezujući matematiku s tehničkim zadacima. 
Korištenje digitalnih alata za simulaciju i modeliranje omogućava učenicima da vizualiziraju složene 
probleme i bolje razumiju teoriju, dok komunikacijska kompetencija raste kroz saradnju i prezentaciju 
rješenja u grupama. Također, inovativnost i kreativnost potiču učenike na istraživanje novih tehnologija i 
rješenja za inženjerske izazove. 
Razvoj analitičkih kompetencija i preciznosti kod učenika značajno se osnažuje kroz izradu grafičkih radova 
i projekata. Kroz ove aktivnosti učenici uče kako sistematski analizirati tehničke zadatke, razmišljati kritički 
i donositi precizne odluke koje su ključne u inžinjerskoj praksi. 
Ovaj proces omogućava učenicima da razviju sposobnost samostalnog razmišljanja, uoče moguće greške i 
unaprijede svoj pristup rješavanju tehničkih problema, što im daje temelj za budući rad u inženjerskim 
područjima. 

Tradicionalne metode podučavanja Tehničke mehanike, koje su se oslanjale na klasična predavanja i teorijske 
prikaze na tabli, sve više ustupaju mjesto savremenim, interaktivnim i tehnološki naprednim pristupima. 
Međutim, iako savremene metode donose brojne prednosti, tradicionalni načini podučavanja i dalje imaju 
svoju ulogu u obrazovnom procesu. Klasična predavanja i teorijska objašnjenja pružaju nastavnicima osnovu 
za objašnjavanje temeljnih koncepata tehničke mehanike. Najbolji pristup uključuje kombinaciju tradicionalnih 
metoda s modernim tehnologijama i interaktivnim pristupima, čime se postiže balans između teorije i prakse 
te omogućava učenicima da steknu sveobuhvatno znanje. 
Jedna od najznačajnijih inovacija u podučavanju tehničke mehanike jeste korištenje specijaliziranih softverskih 
alata poput CATIA-e, SolidWorks-a i AutoCAD-a. Ovi programi omogućavaju vizualizaciju i analiziranje složenih 
mehaničkih sistema, što doprinosi boljem razumijevanju apstraktnih pojmova. Korištenjem simulacija, učenici 
mogu eksperimentisati s različitim parametrima i odmah vidjeti rezultate svojih analiza. 
Nastavnik treba da pruži priliku učeniku da aktivno učestvuje u procesu učenja kroz interaktivne radionice, 
projektne zadatke i grupni rad. Poželjno je koristiti: 

 Problem-based learning (PBL) – nastavnik podstiče učenike da rješavaju praktične probleme koristeći 
naučene koncepte, što podstiče kritičko razmišljanje i praktičnu primjenu znanja, 

 Studije slučaja – analiziranje realnih tehničkih problema omogućava učenicima da razumiju kako se 
teorijska znanja koriste u praksi, 

 Radionice i praktični zadaci – kroz radioničke vježbe nastavnici pružaju priliku učenicima da 
samostalno ili u grupi istražuju i rješavaju tehničke izazove, 

 Obrnuta učionica (Flipped Classroom) – nastavnik unaprijed zadaje teorijske sadržaje putem 
videozapisa i tutorijala, dok se na času fokusiraju na praktičnu primjenu i rješavanje problema. 

 
Gejmifikacija, odnosno korištenje elemenata igre u nastavi, može pomoći nastavnicima da motiviraju učenike 
da aktivno učestvuju u procesu učenja. Edukativne igre, kvizovi i takmičenja potiču učenike na dublje 
angažovanje i bolje usvajanje gradiva. Takvi pristupi ne samo da poboljšavaju razumijevanje tehničke 
mehanike, već i razvijaju timski duh i kreativnost. 
Savremene metode podučavanja tehničke mehanike, u kombinaciji s tradicionalnim metodama, značajno 
unapređuju proces obrazovanja, čineći ga dinamičnijim, interaktivnijim i pristupačnijim učenicima. Integracija 
digitalnih alata, interaktivnih metoda i gejmifikacije doprinosi boljem razumijevanju i primjeni znanja, što 
učenicima omogućava da steknu kompetencije potrebne za savremeno inženjersko okruženje. 

 

 

 

 

 

 

 

 

 

 

PK5 – Učenje i podučavanje 



12 
 

 

 

 

Sumativno i formativno vrednovanje u nastavi Tehničke mehanike imaju ključnu ulogu u praćenju napretka 
učenika i unapređenju njihovih vještina, a posebno u kontekstu grafičkih radova i izrade zadataka. 
Formativno vrednovanje provodi se tokom nastavnog procesa s ciljem pružanja povratnih informacija 
učenicima, kako bi unaprijedili svoje znanje i vještine, dok nastavniku omogućava da pravovremeno prilagodi 
i unaprijedi svoje metode podučavanja. 
U nastavi Tehničke mehanike ovo vrednovanje treba obuhvatiti grafičke radove, gdje se prati učenikov 
napredak u izradi tehničkih crteža, pravilnom korištenju simbola i dimenzija te primjeni tehničkih standarda. 
Povratne informacije se daju tokom rada, ukazujući na eventualne greške ili nesavršenosti, kako bi učenik 
mogao unaprijediti svoje vještine i razumijevanje naučenog. 
Formativno vrednovanje zadataka uključuje analizu pristupa učenika problemu, korištenje odgovarajućih 
metoda i izraza te sposobnost primjene teorijskih znanja u praksi. Nastavnik može davati sugestije i korekcije 
koje omogućavaju učeniku da poboljša svoje učenje. 
Sumativno vrednovanje vrši se na kraju određenog perioda nastave, kako bi se ocijenio ukupan učinak učenika 
i stečeno znanje. Ovo vrednovanje je obično bazirano na krajnjim rezultatima i koristi se za dodjelu ocjena. U 
kontekstu Tehničke mehanike, sumativno vrednovanje može obuhvatiti ocjenjivanje: 

 Tehničkog crteža: preciznost, kvaliteta izrade, upotreba simbola i standarda, kompleksnost prikaza, 

 Izradu zadataka: razumijevanje problema, primjena teorije, računske vještine, logički pristup, 
prikazivanje rješenja, 

 Usmenog ispitivanja: verbalna komunikacija, dubina odgovora, razumijevanje teme, 

 Timskog rada: ooperativnost, podrška kolegama, organizacija u grupama, 

 Samostalnosti: proaktivnost, samostalno učenje, inicijativa u učenju, 

 Ponašanja: poštovanje rokova, posvećenost, odgovornost za vlastiti rad. 
Pri ocjenjivanju zadataka, nastavnik treba fokusirati pažnju na logičko razmišljanje, sposobnost analize i 
rješavanja problema, kao i pravilnu primjenu tehničkih metoda. Također, učenici treba da pokažu sposobnost 
da obrazlože svoje odluke i rješenja. 
Oba oblika vrednovanja omogućavaju nastavnicima da bolje prate napredak učenika, identifikuju oblasti u 
kojima je potrebno dodatno ulaganje, te da prilagode nastavu kako bi unaprijedili obrazovne rezultate i 
osigurali sveobuhvatan razvoj učenika. 
Također, vrednovanje među vršnjacima i samoocjenjivanje su važni procesi u obrazovanju koji omogućavaju 
učenicima da aktivno učestvuju u vlastitom učenju i razvoju. Vrednovanje među vršnjacima podrazumijeva da 
učenici vrednuju rad svojih kolega, čime razvijaju kritičko razmišljanje i sposobnost davanja konstruktivnih 
povratnih informacija. Ovaj pristup također povećava odgovornost, jer učenici znaju da će biti ocjenjivani od 
strane svojih vršnjaka, što ih motiviše na bolji rad. 
Samovrednovanje omogućava učenicima da procijene vlastiti napredak i reflektiraju se na svoje rezultate. Ovaj 
proces pomaže učenicima da postanu svjesni svojih snaga i područja u kojima trebaju poboljšanja. Također, 
razvija vještine samoprocjene, što je korisno za njihovu samostalnost i odgovornost. 
Kombinacijom metoda sumativnog i formativnog vrednovanja nastavnik omogućava učenicima da aktivno 
učestvuju u svom obrazovnom procesu, poboljšavajući svoje vještine i motivaciju za učenje. 

PK6 – Vrednovanje u predmetnom kurikulumu 


